
M117: Erfurter Judeneid

0,1 des dich dirre schuldiget des bist dû unschuldic . sô
0,2 dir got helfe . der got der himel unde erden geschuof .
0,3 loup . bluomen . unde gras . des dâ vore niene was . unde
0,4 ob dû unrehte sweres . daz dich di erde verslinde . di
0,5 Datan unde Abiron verslant . unde ob dû unrehte sweres .
0,6 daz dich di miselsuht bestê . di Naamanen liez . unde
0,7 Jezi bestuont . unde ob dû unrehte sweres . daz dich di
0,8 ê vertîlige di got Moysê gap . in dem berge Synay . di
0,9 got selbe schreip . mit sînen vingeren an der steinîner tavelen .
0,10 unde ob dû unrehte sweres . daz dich vellen alle di schrifte .
0,11 di geschriben sint an den vünv buochen Moysê . dit ist der
0,12 juden eit den di bischov Kuonrât dirre stat gegeben hât

